
Góðan dag.
 
Meðfylgjandi er afrit stjórnsýslukæru, móttekin 26. mars 2026 ásamt fylgigögnum, þar sem
kærð er ákvörðun sveitarstjórnarinnar um álagningu seyrulosunargjalds fyrir fasteignina Lyngás
8, frístundarhús í Grímsnes- og Grafningshreppi.    
Vegna framkominnar kæru er farið fram á að úrskurðarnefndin fái í hendur gögn er málið varða
og er stjórnvaldi jafnframt gefið kostur á að skila umsögn í málinu innan 15 daga frá
dagsetningu þessarar tilkynningar, en hægt er að óska eftir 15 daga viðbótarfresti, sbr. 5.
mgr. 4. gr. laga nr. 130/2011 um úrskurðarnefnd umhverfis- og auðlindamála.
 
Óskast staðfest um móttöku.
 
Með kveðju f.h. nefndarinnar
Ólöf Harðardóttir skrifstofumaður                                                                                                                  
Úrskurðarnefnd umhverfis- og auðlindamála 
Borgartúni 21, 105 Reykjavik, Ísland 
Sími / Tel: (+354) 5758710, símatími kl. 10-12
www.uua.is - Fyrirvari/Disclaimer

 
Vinsamlegast hugið að umhverfinu áður en tölvupósturinn er prentaður og samgöngumáti er valinn.
Please consider the environment before printing and choosing transport.   

KÆRA TIL ÚRSKURÐARNEFNDAR UMHVERFIS- OG AUÐLINDAMÁLA
26.3.2026 10:15


1. Kærandi/kærendur


Ef kærendur eru fleiri en einn skal skrá þá aðila hér með hnappnum Bæta við kæranda.Ef fleiri koma að kæru þarf
umboð frá meðkærendum ef kæran er ekki meðfylgjandi undirrituð skriflega af öllum aðilum.


Fullt nafn Baldvin Einarsson


Kennitala 1208607399


Heimilisfang Byggdarendi14


Póstnúmer 108


Staður Reykjavík


Sími 8431230


Netfang bein@vortex.is


Ef um umhverfisverndarsamtök, útivistarsamtök eða hagsmunasamtök er að ræða þarf einnig að skila inn eftirtöldu, sbr.
3. mgr. 4. gr. laga nr. 130/2011.Upplýsingum um félagafjölda.Samþykktum félagsins.Nýjustu ársskýrslu.Staðfestingu á
því að um endurskoðað bókhald sé að ræða, t.d. með árituðum ársreikningi. 


2. Umboðsmaður kæranda/kærenda ef við á
Fullt nafn Lóa Steinunn Kristjánsdóttir


Kennitala 260762-2579


Heimilisfang Byggðarendi 14


Póstnúmer 108 Reykjavík


Sími 863 2268


Netfang loakristjansdottir@gmail.com


Umboð Umboð Lóa.jpeg


3. Kæruefni


Hér skal tilgreina hvaða ákvörðun, athafnaleysi, brot á þátttökurétti almennings eða önnur afgreiðsla stjórnvalds er kærð.
Upplýsa skal hvaða stjórnvald tók hina kærðu ákvörðun og hvenær ákvörðunin var tekin.


Sjá meðfylgjandi kæruskjal sem er hlaðið upp í heild í lið 9.
Fylgiskjalalista


Efni kærunnar


Kærð er ákvörðun um álagningu seyrulosunargjalds fyrir árið 2026 vegna fasteignarinnar Lyngás 8 í Grímsnes- og
Grafningshreppi (F2318183).


Sjá nánar kæruskjal.


Stjórnvald sem tók hina kærðu ákvörðun Grímsnes- og Grafningshreppur


Dagsetning ákvörðunar 18.02.2026


Kæruheimild (ef þær upplýsingar eru til staðar) 22. gr. laga um uppbyggingu og rekstur fráveitna nr. 9/2009 og
65. gr. laga um hollustuhætti og mengunarvarnir nr. 7/1998.


4. Kröfugerð (hvers krefst kærandi?)


Sem dæmi má nefna krafa um að ákvörðun verði felld úr gildi eða hluta, að viðkomandi stjórnvald aðhafist, að tilteknar
framkvæmdir verði stöðvaðar eða að réttaráhrifum ákvörðunar verði frestað. Tekið skal fram að úrskurðarnefndin
úrskurðar um lögmæti kærðrar ákvörðunar en tekur ekki nýja ákvörðun í málinu eða breytir ákvörðunum.


Sjá meðfylgjandi kæruskjal sem er hlaðið upp í heild í lið 9.
Fylgiskjalalista


4. Kröfur: Með vísan til neðangreinds rökstuðnings eru eftirfarandi kröfur gerðar:

4.1 Aðalkrafa: Að hin kærða ákvörðun, álagning seyrulosunargjalds fyrir árið 2026 á fasteignina Lyngás 8 í Grímsnes- og
Grafningshreppi, verði felld úr gildi enda er gjaldskrá, sem gjaldtakan byggir á, andstæð lögum hvað varðar form og efni.


4.2 Varakrafa: Að hinni kærðu ákvörðun verði breytt þannig að ekki verður gerður greinarmunur á frístundahúsi kæranda
og íbúðarhúsum innan sveitarfélagsins hvað varðar tíðni á seyrulosun og gjald fyrir þá þjónustu.


5. Hagsmunir kæranda/kærenda


Hvaða áhrif hefur hin kærða ákvörðun á hagsmuni kæranda/kærenda?


Sjá meðfylgjandi kæruskjal sem er hlaðið upp í heild í lið 9.
Fylgiskjalalista


Sama gjald og hjá öðrum eigendum fasteigna en mun lakari þjónusta með verulegri hættu á töluverðum útgjöldum vegna
aukatæmingar. Sjá nánar meðfylgjandi kæruskjal.


6. Kærufrestur


Hvenær (og hvernig) vissi kærandi/kærendur af hinni kærðu ákvörðun


Sjá meðfylgjandi kæruskjal sem er hlaðið upp í heild í lið 9.
Fylgiskjalalista


Ákvörðunin birtist í álagningarseðli dagsettum 18. febrúar 2026.


Sjá kæruskjal.


7. Rökstuðningur fyrir kæru
Sjá meðfylgjandi kæruskjal sem er hlaðið upp í heild í lið 9.
Fylgiskjalalista


Sjá kæruskjal.


8. Forsaga


Hefur málið áður verið kært til úrskurðarnefndarinnar eða annars stjórnvalds eða verið til meðferðar fyrir dómstólum eða
hjá umboðsmanni Alþingis?


Nei


9. Fylgiskjalalisti


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Álagningarseðill fyrir árið 2026


Númer skjals: 1


Fylgiskjal 1. grimsne-alagningar-18-02-2026 (1).pdf


9. Fylgiskjalalisti2


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Bréf kærenda til GOGG


Númer skjals: 2


Fylgiskjal 2. Bréf til GOGG v. álagn. seyrulosunargjalds 2026.pdf


9. Fylgiskjalalisti3


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Minnisblað deildarstjóra veitna

Númer skjals: 3


Fylgiskjal 3. 2026-02-20-MB-Fyrirkomulag seyruhreinsunar, meðhöndlunar
og gjaldtöku í Grímsnes- og Grafningshreppi (1).pdf


9. Fylgiskjalalisti4


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Upplýsingar um eignarhald


Númer skjals: 4


Fylgiskjal 4. Upplýsingar um Lyngás 8 og eignarhald.pdf


9. Fylgiskjalalisti5


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Tölvupóstssamskipti


Númer skjals: 5


Fylgiskjal 5. Tölvupóstssamskipti kærenda við kærða.pdf


9. Fylgiskjalalisti6


Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.


Lýsing skjals Kæra tvegna álagn. seyrulosunargjalds


Númer skjals: 0


Fylgiskjal Kæra v. seyrulosunargjalds - Lyngás 8 í Gogg.pdf

Grímsnes- og Grafningshreppur      2. mars 2026 
Stjórnsýsluhúsinu Borg 
805 Selfossi 
 


Efni: Álagt gjald á Lyngás 8 vegna seyrulosunar – ósk um rökstuðning og gögn. 


Samkvæmt álagningarseðli fasteignagjalda 2026, dags. 18. febrúar 2026, leggur Grímsnes- og 
Grafningshreppur 11.765 króna seyrulosunargjald á fasteignina Lyngás 8 (F2318183).  


Samkvæmt gjaldskrá nr. 1467/2025 er einhverra hluta vegna gerður greinarmunur á fasteignum, 
þ.e. íbúðarhúsum og frístundahúsum, og seyrulosunargjaldi vegna þeirra. Engar skýringar er að 
finna á þessu í nefndri gjaldskrá. 


Vegna þessa er óskað eftir:  


1. Rökstuðningi á þessari aðgreiningu fasteigna í gjaldskrá 1467/2025 og lagagrundvelli. 
2. Gögn sem sýna fram á raunveulega kostnaðargreiningu til grundvallar gjaldskránni. Þar 


með talið sundurliðun á föstum og breytilegum kostnaði, heildarfjölda eigna sem þjónustan 
nær til og gjaldskráin byggir á, ásamt gögnum um áætlað eða raunverulegt magn seyru sem 
hreinsað er á gjaldskrártímabilinu. 


3. Öll gögn, þar með taldar skýrslur, fundargerðir, minnisblöð og greinargerðir, hvort sem þær 
eru unnar af starfsmönnum sveitarfélagsins eða utanaðkomandi ráðgjöfum, sem lúta að 
gerð og rökstuðningi gjaldskrárinnar. Einnig er óskað eftir fundargerðum sveitarstjórnar, 
sem og þeirra nefnda eða ráða, þar sem gjaldskráin og forsendur hennar voru til 
umfjöllunar og afgreiðslu. 


4. Öllum samskiptum við verktaka, ef þjónustan er veitt af utanaðkomandi verktaka, sem og 
aðgang að samningi við viðkomandi aðila, svo og öllum gögnum sem sýna fram á hvernig 
verð hans var ákvarðað og hvernig það endurspeglast í gjaldskrá til eigenda þeirra fasteigna 
sem umrætt seyrugjald er lagt á. 


Þess er vænst að erindið verði afgreitt með skjótum hætti enda hljóta öll þessi gögn sem og 
upplýsingar að hafa verið til staðar þegar gjaldskráin var samþykkt af sveitarstjórn Grímsnes- og 
Grafningshrepps 11. desember 2024. 


Að lokum skal tekið fram að undirrituð munu greiða álagt gjald vegna seyrulosunar með fyrirvara á 
meðan þetta mál er ekki til lykta leitt. 


F.h. eigenda fasteignarinnar Lyngás 8, Grímsnes- og Grafningshreppi 


 
Baldvin Einarsson, 


kt. 120860-7399 

Minnisblað 


Dags.: 2026-02-20 


Frá:   Ragnar Guðmundsson, deildarstjóri veitna 


Dreifing: Almenn 


             


Efni: Fyrirkomulag seyruhreinsunar, meðhöndlunar og gjaldtöku í 


Grímsnes- og Grafningshreppi 


             


Tilgangur þessa minnisblaðs er að gera heildstæða grein fyrir lagalegum grunni, skipulagi og 


framkvæmd seyruverkefnisins (tæming rotþróa, flutningur, móttaka, vinnsla og dreifing), hlutverki 


UTU sem þjónustuaðila fyrir hönd sveitarfélaga, hlutverki eftirlitsstofnana (Umhverfisstofnunar og 


Heilbrigðiseftirlits Suðurlands) og þeirri gjaldtöku sem sveitarfélagið innheimtir. Jafnframt er rökstudd 


breyting á losunartíðni frístundahúsa og áréttað hvaða kostnaðarliðir eru og eru ekki innifaldir í 


gjaldtöku. 


Seyruverkefnið er umfangsmikið samstarfsverkefni sex sveitarfélaga í Árnessýslu: Ásahrepps, 


Bláskógabyggðar, Flóahrepps, Grímsnes- og Grafningshrepps, Hrunamannahrepps og Skeiða- og 


Gnúpverjahrepps. Verkefnið, sem er rekið undir byggðasamlaginu Umhverfis- og tæknisviði Uppsveita 


(UTU), er frumkvöðlastarf sem miðar að því að nýta seyru úr rotþróm til landgræðslu í stað þess að 


urða hana. Með þessu er dregið úr flutningskostnaði og umhverfisáhrifum en seyran hefur reynst mjög 


vel til uppgræðslu á rýru landi á hálendinu. 


Hreinsunarferlið er hannað til að vera eins skilvirkt og mögulegt er. Notaður er sérútbúinn seyrubíll 


með sérstöku sigti sem síar út aukahluti sem ekki eiga heima í rotþróm. Seyran er flutt til vinnslu á 


Seyrustaði á Flúðum, þar sem hún er afvötnuð og kölkuð áður en henni er dreift á afmörkuð 


landgræðslusvæði. Til að tryggja að þjónustan sé sem hagkvæmust var losunartíðni breytt árið 2025; 


rotþrær við íbúðarhús eru nú hreinsaðar á 3ja ára fresti en rotþrær við frístundahús á 5 ára fresti. 


Fyrir árið 2026 hefur gjaldskráin í Grímsnes- og Grafningshreppi verið uppfærð til að endurspegla 


raunkostnað við þjónustuna. Áætlað árlegt rotþróargjald fyrir íbúðarhús og fyrirtæki er 19.609 kr. 


(25,9% hækkun frá 2025), en gjald fyrir frístundahús lækkar í 11.765 kr. (-16,1% lækkun) vegna þess 


að losun fer nú fram sjaldnar. Heildarkostnaður við hverja losun er áætlaður 58.827 kr., sem 


samanstendur af hreinsunargjaldi (44.013 kr.), aksturskostnaði (2.475 kr.) og móttökugjaldi fyrir seyru 


(12.339 kr. miðað við 300 kg meðaltal). Mikilvægt er að taka fram að þessi gjöld taka mið af 


rekstrarkostnaði en ekki er gert ráð fyrir nýjum fjárfestingum eða afskriftum í þessum tölum. Þjónustan 


á að standa undir sér en ekki skila afgangi líkt og með önnur þjónustugjöld 


Reglugerðir og lög 
Meðhöndlun seyru og fráveitumál eru hluti af lögbundinni ábyrgð sveitarfélaga. Samkvæmt lögum nr. 


9/2009 um uppbyggingu og rekstur fráveitna er sveitarstjórn almennt í lykilhlutverki við að koma á fót 


og reka fráveitur í sveitarfélagi og fer með rekstur og stjórn fráveitu á vegum sveitarfélagsins. Lögin 


heimila jafnframt að sveitarfélag (eða félag í eigu sveitarfélaga) geri þjónustusamninga við einkaaðila 


um rekstur einstakra þátta. Sveitarfélögum er ekki heimilt að láta þessa þjónustu alfarið í hendur 


einstaklinga þar sem um er að ræða mengunarvarnar- og lýðheilsuverkefni sem krefst samræmdrar 


framkvæmdar og eftirlits. 



mailto:gogg@gogg.is

Samkvæmt lögum nr. 7/1998 um hollustuhætti og mengunarvarnir annast heilbrigðisnefndir eftirlit 


með framkvæmd laganna og reglugerða og vinna í samvinnu við Umhverfisstofnun að því að tryggja að 


starfsemi sé í samræmi við mengunarvarnarkröfur. 


Mikilvægar reglugerðir á þessu sviði eru: 


• Reglugerð nr. 798/1999 um fráveitur og skólp 


• Reglugerð nr. 799/1999 um meðhöndlun seyru 


Þessar reglugerðir setja ramma um meðhöndlun, vinnslu og nýtingu seyru með það að markmiði að 


vernda heilsu almennings og umhverfi. 


Hreinsunartíðni 
Árið 2025 var losunartíðni rotþróa í Grímsnes- og Grafningshreppi endurskoðuð. Rotþrær við 


frístundahús eru nú hreinsaðar á 5 ára fresti (áður 3 ára), en rotþrær við íbúðarhús eru hreinsaðar á 3 


ára fresti. 


Helsta ástæða breytingarinnar er sú að við framkvæmd hreinsana kom í ljós að langflestar rotþrær við 


frístundahús innihéldu lítið magn seyru þegar þær voru tæmdar. Þetta bendir til að raunnotkun margra 


frístundahúsa leiði til hægari uppsöfnunar seyru og að 3 ára tíðni hafi í mörgum tilvikum verið umfram 


þörf. Breytingin stuðlar því að markvissari framkvæmd, minni óþarfa akstri og betri nýtingu fjármuna. 


Tíðni hreinsunar er mismunandi eftir tegund húsnæðis: 


• Frístundahús: Hreinsuð á 5 ára fresti (var áður 3ja ára fresti). 


• Íbúðarhús: Hreinsuð á 3 ára fresti. 


Gjald fyrir þjónustuna er innheimt árlega og er byggt á því að deila heildarkostnaði við losun niður á 


fjölda ára í losunartíðni: 


Tegund húsnæðis Árlegt rotþróargjald (áætlað) Breyting frá 2025 


Íbúðarhús og fyrirtæki 19.609 kr. +25,9% hækkun 


Frístundahús 11.765 kr. -16,1% lækkun 


Athugið: Gjald fyrir frístundahús lækkar vegna þess að losunin fer nú fram sjaldnar en áður. 


Heildarkostnaður við að losa eina rotþró er áætlaður 58.827 kr. Greiðsla er því jöfn fyrir bæði íbúðarhús 


og frístundahús m.t.t. fjölda losana. 


Sú upphæð samanstendur af: 


1. Hreinsunargjaldi: Fast gjald fyrir hverja þró (44.013 kr.). 


2. Aksturskostnaði: Miðast við meðalvegalengd að fasteignum (áætlað 2.475 kr. á hverja þró). 


3. Móttökugjaldi: Greitt er fyrir hvert kíló af seyru sem flutt er til vinnslu. Miðað er við að meðaltal 


séu 300 kg af seyru í hverri þró (12.339 kr.). 


Gjaldtakan er kostnaðarreiknuð og er henni ætlað að standa undir rekstrarkostnaði við tæmingu, 


flutning og vinnslu seyru, en ekki að mynda afgang. Ekki er gert ráð fyrir fjármagnskostnaði, afskriftum 


eða nýjum fjárfestingum í þessum útreikningum. 



mailto:gogg@gogg.is

Borg ● 805 Selfoss ● Sími 480 5500 ● gogg@gogg.is ● www.gogg.is 


Samantekt 
Seyruverkefnið er lögbundið umhverfis- og lýðheilsuverkefni sem Grímsnes- og Grafningshreppur 


sinnir í samstarfi við önnur sveitarfélög í Árnessýslu undir framkvæmd UTU. Verkefnið tryggir 


reglubundna tæmingu rotþróa, öruggan flutning og viðurkennda meðhöndlun seyru í samræmi við lög 


og reglugerðir og undir eftirliti viðeigandi stjórnvalda. 


Gjaldtakan er kostnaðarreiknuð og miðar að því að standa undir rekstrarkostnaði þjónustunnar en ekki 


mynda afgang. Breyting á losunartíðni frístundahúsa árið 2025 byggir á framkvæmdareynslu og 


raunnotkun og stuðlar að hagkvæmari, markvissari og umhverfislega ábyrgari framkvæmd. 


 


 


Ragnar Guðmundsson 

Álagningarseðill fasteignagjalda 2026
Borg stjórnsýsluhúsi · 805 Selfossi  Kt.590698-2109


Grímsnes- og Grafningshreppur


https://www.gogg.is/is/stjornsysla/fjarmal-og-rekstur/alagning


Sjá nánari upplýsingar á slóðinni:


Baldvin Einarsson


Byggðarendi 14


108    Reykjavík


Álagning: 2026-001   Álagning 2026


Kennitala: 120860-7399


Heiti: Lyngás 8


Dagsetning: 18.02.2026 Síða    1


F2318183Fasteign:


Fasteignin 231-8183 Lyngás 8


LóðarhlutamatFasteignamat hússFlatarmál Greiðsluhlf.RúmmálEiningar


Fasteignamat og lóðarhlutamat eru gefin upp í þúsundum króna


Fasteignamat alls


01  52.300  100,0000% 4.600 47.700 270,6m² 75,9Sumarbústaður 010101


Álögð gjöld Til greiðsluÁlagningStofn Hlf/Upph Nýting Árshlf Greiðsluhlf.


Fasteignaskattur a-flokkur  217.045 217.045 1,00x 1,0000x% 0,41500x 52.300  100,0000%


Seyrulosun frístundahúsa  11.765 11.765 1,00x 1,0000xkr. 11.765  100,0000%


Rekstur gámasvæðis og annar fastur kostnaður  13.310 13.310 1,00x 1,0000xkr. 13.310  100,0000%


Rekstur grenndarstöðva  13.190 13.190 1,00x 1,0000xkr. 13.190  100,0000%


Vatnsskattur a-flokkur,  frístundahús  73.808 73.808Samkvæmt gjaldskrá  100,0000%


Samtals gjöld:  329.118 329.118


Samtals  52.300 4.600 47.700


Eignarhlutfall GreiðsluhlutfallEigendur/Gjaldendur


120860-7399 Baldvin Einarsson  50,0000  100,0000


260762-2579 Lóa Steinunn Kristjánsdóttir  50,0000  0,0000


 32.911 32.919


01.04.202601.03.2026


01.09.2026


 32.911


Gjalddagar


 32.911  32.911  32.911  32.911


 32.911  32.911  32.911


01.05.2026 01.06.2026 01.07.2026 01.08.2026


01.10.2026 01.11.2026 01.12.2026


Heimilt er að vísa ágreiningi um gjaldskyldu til yfirfasteignamatsnefndar samkvæmt 3. mgr. 4. gr. laga nr. 4/1995 um tekjustofna sveitarfélaga. 


Ágreiningi um gjaldstofn skal vísað til Húsnæðis- og mannvirkjastofnunar á grundvelli sama lagaákvæðis. Kæra skal í báðum tilvikum borin fram innan 


þriggja mánaða frá dagsetningu þessa álagningarseðils, sbr. 1. mgr. 27. gr. stjórnsýslulaga nr. 37/1993.



https://www.gogg.is/is/stjornsysla/fjarmal-og-rekstur/alagning

Úrskurðarnefnd umhverfis- og auðlindamála 
Borgartúni 21 
105 Reykjavík 
  


Reykjavík, 26. mars 2026 


 


Efni: Kæra vegna álagningar seyrulosunargjalds fyrir fasteignina Lyngás 8. 


1. Kærandi: Baldvin Einarsson, kt. 120860-7399, Byggðarendi 14, 108 Reykjavík, netfang: 
bein@vortex.is, f.h. eigenda fasteignarinnar Lyngás 8, Grímsnes- og Grafningshreppi. 


2. Hin kærða ákvörðun: Kærð er ákvörðun um álagningu seyrulosunargjalds fyrir árið 2026 
vegna fasteignarinnar Lyngás 8 í Grímsnes- og Grafningshreppi (F2318183). Ákvörðunin 
birtist í álagningarseðli dagsettum 18. febrúar 2026. 


Kæran er lögð fram á grundvelli 22. gr. laga um uppbyggingu og rekstur fráveitna nr. 9/2009 
og 65. gr. laga um hollustuhætti og mengunarvarnir nr. 7/1998. Óskað var rökstuðnings af 
hálfu kærða. Svo virðist sem kærði telji sig hafi svarað þeirri beiðni að fullu með 
tölvupóstssamskiptum á tímabilinu 9. til 12. mars 2026. Með vísan til 3. mgr. 27. gr. 
stjórnsýslulaga nr. 37/1993 telst kæra þessi því innan kærufrests.   


3. Málavextir: Kærendur eru eigendur fasteignarinnar Lyngás 8 sem er frístundahús í 
Grímsnes- og Grafningshreppi. Með álagningarseðli fasteignagjalda 2026, dags. 18. febrúar 
2026, var kærendum m.a. gert að greiða kr.  11.765 kr. í seyrulosunargjald frístundahúsa 
skv. gjaldskrá nr. 1467/2025 fyrir fráveitu og meðhöndlun seyru í Grímsnes- og 
Grafningshreppi.  


Fram kemur í 1. gr. hennar að Grímsnes- og Grafningshreppur innheimtir gjald fyrir fráveitu 
og meðhöndlun seyru í sveitarfélaginu skv. gjaldskrá þessari, sbr. samþykkt um fráveitur og 
meðhöndlun seyru í Grímsnes- og Grafningshreppi nr. 1018/2009. Hins vegar er í 
gjaldskránni gerður greinarmunur á fasteignum, þ.e. íbúðarhúsum og frístundahúsum, hvað 
varðar seyrulosunargjald. Engar skýringar er að finna í henni hvað þetta varðar. 


Það vakti einnig athygli hjá kærendum að gjaldskrá nr. 1467/2025 er sögð samþykkt af 
sveitarstjórn Grímsnes- og Grafningshrepps 11. desember 2024, sem er augljóslega röng 
dagsetning, enda er gjaldskráin dagsett 19. desember 2025, bæði í haus hennar og 
undirskrift. Gjaldskráin er síðan birt í B deild Stjórnartíðinda í lok árs, með útgáfud. 29. 
desember 2025. 



https://island.is/stjornartidindi/nr/24ff9c1f-d206-4ce6-9b89-80ae973de329

https://island.is/stjornartidindi/nr/24ff9c1f-d206-4ce6-9b89-80ae973de329

https://island.is/stjornartidindi/nr/39f9f34d-e88d-481f-8c3c-777361442f71

https://island.is/stjornartidindi/nr/39f9f34d-e88d-481f-8c3c-777361442f71

Vegna þessa sendu kærendur kærða bréf, dags. 2. mars 2026, hvar óskað var eftir 
rökstuðningi fyrir álagningunni og gögnum að baki ákvörðuninni, í fjórum töluliðum:  


1. Rökstuðningi á þessari aðgreiningu fasteigna í gjaldskrá 1467/2025 og lagagrundvelli.  


2. Gögn sem sýna fram á raunverulega kostnaðargreiningu til grundvallar gjaldskránni. Þar 
með talið sundurliðun á föstum og breytilegum kostnaði, heildarfjölda eigna sem þjónustan 
nær til og gjaldskráin byggir á, ásamt gögnum um áætlað eða raunverulegt magn seyru sem 
hreinsað er á gjaldskrártímabilinu.  


3. Öll gögn, þar með taldar skýrslur, fundargerðir, minnisblöð og greinargerðir, hvort sem 
þær eru unnar af starfsmönnum sveitarfélagsins eða utanaðkomandi ráðgjöfum, sem lúta 
að gerð og rökstuðningi gjaldskrárinnar. Einnig er óskað eftir fundargerðum sveitarstjórnar, 
sem og þeirra nefnda eða ráða, þar sem gjaldskráin og forsendur hennar voru til 
umfjöllunar og afgreiðslu.  


4. Öllum samskiptum við verktaka, ef þjónustan er veitt af utanaðkomandi verktaka, sem og 
aðgang að samningi við viðkomandi aðila, svo og öllum gögnum sem sýna fram á hvernig 
verð hans var ákvarðað og hvernig það endurspeglast í gjaldskrá til eigenda þeirra fasteigna 
sem umrætt seyrugjald er lagt á. 


Rökstuðningurinn barst síðan kærendum í formi minnisblaðs frá deildarstjóra veitna hjá 
sveitarfélagsinu, þ.e. sem viðhengi tölvubréfs dags. 9. mars 2026. Kærendur telja þann 
rökstuðning ekki fullnægjandi. Að auki fylgdi ekkert af umbeðnum gögnum.  


Í umræddu minnisblaði, sem fjallar samkvæmt fyrirsögn um fyrirkomulag seyruhreinsunar, 
meðhöndlunar og gjaldtöku í Grímsnes- og Grafningshreppi, og er dagsett 20. febrúar 2026, 
var staðfestur grunur kærenda, þ.e. að tíðni seyrulosunar fyrir frístundahús eigi að vera á 
fimm ára fresti í stað þriggja, en fyrir íbúðarhús verði seyrulosun áfram á þriggja ára fresti. 
Þannig er ljóst, þrátt fyrir mikinn mun á þjónustustigi, að árlegt jafnaðargjald endurspeglar 
alls ekki þá skertu þjónustu sem eigendum frístundahúsa er veitt miðað við eigendur 
íbúðarhúsa. Jafnframt eigi þeir fyrrnefndu að búa við það aukna hættu að þurfa að leggja út 
margfalda fjárhæð fyrir aukatæmingu ef rotþró viðkomandi fyllist. Telur kærandi að þarna sé 
kærði að draga eigendur fasteigna í sveitarfélaginu í dilka eftir búsetu og þannig mismuna 
borgurum þessa lands. Slíkt brýtur augljóslega í bága við jafnræðisreglur, bæði á sviði 
stjórnskipunar/mannrétttindasáttmála sem og á sviði stjórnsýsluréttarins. 


Fram kemur í minnisblaðinu að „[h]elsta ástæða breytingarinnar er sú að við framkvæmd 
hreinsana kom í ljós að langflestar rotþrær við frístundahús innihéldu lítið magn seyru 
þegar þær voru tæmdar. Þetta bendir til að raunnotkun margra frístundahúsa leiði til hægari 
uppsöfnunar seyru og að 3 ára tíðni hafi í mörgum tilvikum verið umfram þörf. Breytingin 
stuðlar því að markvissari framkvæmd, minni óþarfa akstri og betri nýtingu fjármuna“. Með 

öðrum orðum kærði fullyrðir að ástæða þessarar breytingar á hreinsunartíðni sé sú að „í 
mörgum tilvikum“ hafi ekki verið þörf á tæmingu við frístundahús á 3 ára fresti, án þess að 
vísa í gögn sem sýna fram á þetta. Þannig eigi aðrir eigendur frístundahúsa, á grundvelli 
þessara mörgu tilvika, að búa við verulega hættu á að rotþrær fyllist hjá þeim með miklum 
aukakostnaði og óþægindum.  


Þetta er ítrekað neðst í minnisblaðinu en þar segir að „[g]jaldtakan er kostnaðarreiknuð og 
miðar að því að standa undir rekstrarkostnaði þjónustunnar en ekki mynda afgang. 
Jafnframt segir þar að „[b]reyting á losunartíðni frístundahúsa árið 2025 byggir á 
framkvæmdareynslu og raunnotkun og stuðlar að hagkvæmari, markvissari og 
umhverfislega ábyrgari framkvæmd“ án þess að setja fram nánari upplýsingar um þessa 
reynslu og raunnotkun, t.d. í formi tölulegra staðreynda.  


Þannig er í minnisblaðinu haldið fram að heildarkostnaður við að losa eina rotþró sé 
áætlaður 58.827 kr. og „[g]reiðsla er því jöfn fyrir bæði íbúðarhús og frístundahús m.t.t. 
fjölda losana“. Síðan er sundurliðun á þessari fjárhæð í þremur töluliðum. Fyrsta er fast 
hreinsunargjald á hverja þró. Þar er hvergi að finna upplýsingar um hvernig sú tala varð til. 
Síðan aksturskostnaður. Sama þar, einungis krónutala miðað við „meðalvegalengd“ að 
fasteignum. Þar er hvergi að finna upplýsingar um hvernig sú krónutala varð til. Í þriðja lagi 
móttökugjald, föst krónutala, engir útreikningar að baki þeirri tölu. En þar sem „gjaldtakan 
er kostnaðarreiknuð“ ætti að vera hæg heimatökin hjá kærða við að sýna þá útreikninga. 


Það vekur einnig athygli að þessi skerta þjónusta við eigendur frístundahúsa eigi að stuðla 
að „hagkvæmari, markvissari og umhverfislega ábyrgari framkvæmd“. Þannig á þessi 
tiltekni hópur fasteignaeigenda, þ.e. eigendur frístundahúsa, að standa undir þessari  
hagkvæmari, markvissari og umhverfislega ábyrgari framkvæmd með því að fá mun lakari 
þjónustu með tilheyrandi hættu á miklum útgjöldum vegna viðbótartæmingar.  


Kærendnum finnst þetta sérkennilegt í ljósi leiðbeininga Umhverfisstofnunar um rotþrær og 
siturlagnir hvar segir neðst á bls. 16 að „[v]egna kalds loftslags á Íslandi er virkni örvera í 
rotþróm oft lítil og niðurbrot lífrænna efna hægt. Þess vegna safnast meira af seyru í 
rotþróna og þarf að tæma rotþrær oftar en þar sem loftslag er hlýrra. Mælt er með að rotþró 
sé tæmd á tveggja ára fresti. Reynsla á hverjum stað verður að leiða í ljós hversu oft er 
nauðsynlegt að tæma rotþróna. Best er að láta þjónustuaðila gera árlega úttekt á 
uppsöfnun seyru fyrstu árin sem rotþró er notuð“.  Kærði hefur ekki lagt fram nein gögn um 
slíka úttekt. Hins vegar telur kærði það umhverfislega ábyrgari framkvæmd að tæma hjá 
eigendum frístundahúsa einungis á fimm ára fresti, þvert á leiðbeiningar 
Umhverfisstofnunar. 



https://www.ust.is/library/Skrar/Einstaklingar/Vatnsgaedi/Rotthraer-og-siturlagnir/rot_situr_umhverfisstofnun.pdf

https://www.ust.is/library/Skrar/Einstaklingar/Vatnsgaedi/Rotthraer-og-siturlagnir/rot_situr_umhverfisstofnun.pdf

Auk þessa vakti það athygli kærenda að hvergi í minnisblaðinu er vísað til samþykktar um 
fráveitur og meðhöndlun seyru í Grímsnes- og Grafningshreppi nr. 1018/2009, en eins og 
áður hefur komið fram er vísað tvisvar til hennar í gjaldskrá nr. 1467/2025 fyrir fráveitu og 
meðhöndlun seyru í Grímsnes- og Grafningshreppi. Samkvæmt henni er ljóst að 
losunartíðni er sú sama hjá frístundahúsum og íbúðarhúsum, enda eru slíkar eignir í sama 
skattaflokki þegar kemur að álagningu fasteignaskatts.  


Það vekur hins vegar furðu kærenda að tilvitnuð samþykkt nr. 1018/2009 var felld úr gildi 
með samþykkt nr. 885/2021 frá 13. júlí 2021, birt í B-deild Stjórnartíðinda 27. júlí 2021. 
Reyndar eru heimili og frístundahús þar einnig lögð að jöfnu hvað varðar þjónustu, en skv. 
20. gr. samþykktar nr. 885/2021 skal seyruhreinsun framkvæmd þriðja hvert ár við slíkar 
fasteignir, enda á skv. 2. mgr. 19. gr. samþykktarinnar að innheimta gjöld fyrir slíkt á sama 
hátt og fasteignagjöld. Telja kærendur það eðlilegt enda um að ræða fasteignir sem tilheyra 
sama flokki við innheimtu fasteignagjalda. 


Þó nokkur samskipti, á köflum æði ruglingsleg, áttu sér stað á milli kærenda og kærða eftir 
að kærendur spurðu hvort umrætt minnisblað, dags. 20. febrúar 2026, væri endanlegt svar 
sveitarfélagsins.  


Í fyrsta svari kærða við þessari spurningu var sagt að minnisblaðið tæki vel á málinu. Samt 
vildi sveitarstjórinn blanda starfsmanni Umhverfis- og tæknisviðs inn í umræðuna. Þessu 
mótmæltu kærendur og ítrekuðu að þessari ósk um rökstuðning væri beint til 
sveitarfélagsins sem stjórnvalds sem tók umrædda ákvörðun og hún hljóti að hafa verið 
tekin á grundvelli traustra útreikninga og gagna.  


Þegar enn aftur var spurt í tölvubréfi þann 9. mars 2026 hvort sveitarfélagið teldi sig hafa 
afgreitt erindi kærenda, og hefði engu við það að bæta, var lagt til af hálfu sveitarstjóra að 
erindi kærenda yrði tekið inn á næsta sveitarstjórnarfundi þann 18. mars sl. Þar yrði erindið 
tekið til efnislegrar umfjöllunar og sveitarstjórn myndi í kjölfarið veita formlegt svar. Þetta 
vakti furðu kærenda enda töldu þau að þau hefðu sent formlegt erindi og búið væri að veita 
svör við því erindi. Jafnframt óskuðu kærendur eftir leiðbeiningum varðandi rétt þeirra til að 
kæra ákvörðunina til æðra stjórnvalds og/eða úrskurðaraðila.  


Í áframhaldandi samskiptum sögðu kærendur það þeim hins vegar að meinalausu ef 
sveitarstjórnin vildi rökstyðja þetta frekar. Þetta var í tölvubréfi dags. 16. mars sl. Jafnframt 
ítrekuðu kærendur óskir sínar um leiðbeiningar hvað varðar kærurétt.  


Í tölvubréfi þann 23. mars sl., hvar spurt var um fréttir frá sveitarstjórnarfundinum og hvort 
sveitarstjórnin ætli að rökstyðja þetta frekar. Jafnramt voru óskir kærenda um leiðbeiningar 
af hálfu stjórnvaldsins enn og aftur ítrekaðar. Kærendur hafa hins vegar, þegar þetta er ritað, 
ekkert heyrt frá kærða síðan 12. mars 2026. 



https://island.is/stjornartidindi/nr/39f9f34d-e88d-481f-8c3c-777361442f71

https://island.is/stjornartidindi/nr/39f9f34d-e88d-481f-8c3c-777361442f71

https://island.is/stjornartidindi/nr/24ff9c1f-d206-4ce6-9b89-80ae973de329

https://island.is/stjornartidindi/nr/24ff9c1f-d206-4ce6-9b89-80ae973de329

https://island.is/stjornartidindi/nr/78cb660e-9f5c-4ea6-98fb-c6a4540c79e2

Hvað varðar nánari lýsingu á samskiptum kærenda við starfsmenn kærða vísast til 
meðfylgjandi tölvupóstssamskipta á tímabilinu 2. mars til 23. mars 2026.  


4. Kröfur: Með vísan til neðangreinds rökstuðnings eru eftirfarandi kröfur gerðar: 


4.1 Aðalkrafa: Að hin kærða ákvörðun, álagning seyrulosunargjalds fyrir árið 2026 á 
fasteignina Lyngás 8 í Grímsnes- og Grafningshreppi, verði felld úr gildi enda er gjaldskrá, 
sem gjaldtakan byggir á, andstæð lögum hvað varðar form og efni. 


4.2 Varakrafa: Að hinni kærðu ákvörðun verði breytt þannig að ekki verður gerður 
greinarmunur á frístundahúsi kæranda og íbúðarhúsum innan sveitarfélagsins hvað varðar 
tíðni á seyrulosun og gjald fyrir þá þjónustu. 


5. Rökstuðningur: Kærendur telja að hin kærða ákvörðun sé haldin verulegum 
annmörkum, bæði að formi og efni og hún brjóti gegn grundvallarreglum stjórnsýsluréttar, 
þar á meðal lögmætisreglu, jafnræðisreglu, meðalhófsreglu og þeim sjónarmiðum sem 
gilda um álagningu þjónustugjalda.  


5.1. Hugsanleg ógilding: Kærendur telja að hin kærða ákvörðun sé haldin verulegum 
annmörkum og því ógildanleg.  Það mat byggist einkum á tveimur meginþáttum, þ.e. 
efnislegu samræmi og vægi formgalla. Þannig er gjaldskráin ekki í samræmi við gildandi 
samþykkt nr. 885/2021, en skv. 20. gr. hennar skal seyruhreinsun að öllu jöfnu eiga sér stað 
þriðja hvert ár við heimili og frístundahús. Það eitt og sér ætti að kalla á ógildingu 
ákvörðunarinnar, jafnvel þótt talið yrði að efnislegt samræmi væri fyrir hendi að einhverju 
leyti, enda er rangur lagagrundvöllur, þ.e. röng tilvísun í samþykkt í þessu tilviki, svo 
alvarlegur formbrestur að hann á einn og sér að leiða til ógildingar vegna réttaróvissu og 
brots á rannsóknarskyldu stjórnvalds. Jafnframt telja kærendur rétt, við heildstætt mat á 
álitaefninu, að horfa til rangrar dagsetningar á þeim fundi sveitarstjórnar hvar gjaldskráin 
átti að hafa verið samþykkt, en augljóst er að það atriði getur einnig leitt til réttaróvissu. 
Þannig má halda því fram að annmarkar á dagsetningu fundar, hvar gjaldskráin á að hafa 
verið samþykkt, leiði til verulegs vafa á þvi hvort sú gjaldskrá, sem birt var í 
stjórnartíðindum, hafi í reynd verið samþykkt á þessum fundi sveitarstjórnar. 


5.2. Brot á jafnræðisreglu stjórnsýsluréttar: Kærendur telja að hin kærða ákvörðun brjóti í 
bága við jafnræðisreglu 11. gr. stjórnsýslulaga nr. 37/1993. Með því að leggja á sambærilegt 
gjald en veita samt eigendum frístundahúsa augsjáanlega mun lakari þjónustu, þ.e. með 
seyruhreinsun á fimma ára fresti í stað þriggja áður, á sama tíma og þjónustustig við 
eigendur íbúðarhúsa er óbreytt, er verið að mismuna þessum tveimur hópum 
fasteignaeigenda innbyrðis. Telja kærendur augljóst að sú mismunun byggir ekki á 
málefnalegum sjónarmiðum enda hefur kærði ekki sýnt fram á neinar mælingar eða 
útreikninga sem réttlæta þessa augljósu mismunum. 

5.2. Brot á meðalhófsreglu: Hin kærða ákvörðun og sú gjaldskrá sem hún byggir á brýtur í 
bága við meðalhófsreglu 12. gr. stjórnsýslulaga. Sú skipan að bjóða einungis upp á 
tæmingu á fimm ára fresti, en neyða síðan eigendur til að kaupa aukatæmingu á margföldu 
verði, og það eingöngu með framvísun „heilbrigðisvottorðs“ frá pípulagningarmanni með 
enn meiri kostnaði, gengur lengra en nauðsynlegt er til að ná markmiðum um lýðheilsu og 
mengunarvarnir. Sveitarfélaginu væri nær að bjóða upp á tíðari þjónustu eða sveigjanlegri 
þjónustuvalkosti í stað þess að leggja á íþyngjandi aukagjöld á þá sem eiga að búa við 
skerta grunnþjónustu á grundvelli hinnar nýju gjaldskrár. 


5.3. Skortur á samræmi milli gjaldtöku og kostnaðar: Meginreglan við álagningu 
þjónustugjalda er sú að þau mega ekki vera hærri en sem nemur raunverulegum kostnaði 
við að veita þjónustuna. Í ljósi þessa hafa kærendur óskað eftir upplýsingum frá 
sveitarfélaginu um forsendur fjárhæðar gjaldsins, enda telja þeir að fyrir þurfi að liggja af 
hálfu kærða rökstudd og skynsamlega áætlun um hvernig fjárhæð gjaldsins var ákveðin og 
hvers vegna tiltekinn munur sé á þjónustu við eigendur húsa sem eru í sama flokki þegar 
kemur að álagningu fasteignaskatts. Kærði hefur hins vegar ekki svarað þessu sem skyldi, 
þrátt fyrir ítrekaðar beiðnir kærenda um gögn og kostnaðargreiningar sem og yfirlit yfir 
forsendur einstakra kostnaðarliða, hvað þá gögn sem réttlæta mismunandi þjónustutíðni 
við eigendur íbúðarhúsa annars vegar og frístundahúsa hins vegar. Þá hefur sveitarfélagið 
ekki lagt fram nein gögn sem styðja þá fullyrðingu að breyting á hreinsunartíðni byggi á 
málefnalegri greiningu. Þannig telja kærendur að kærði hafi ekki sýnt fram á að gjaldtakan 
uppfylli skilyrði um gjaldtöku. 


Með vísan til alls ofangreinds er þess krafist að kröfur kærenda verði teknar til greina. 


 


F.h. eigenda Lyngáss 8 í Grímsnes- og Grafningshreppi, 


 


Baldvin Einarsson, kt. 120860-7399 


 


Fylgiskjöl: 


1. Álagningarseðill fyrir árið 2026, dags. 18. febrúar 2026. 
2. Bréf kærenda til Grímsnes- og Grafningshrepps, dags. 2. mars 2026. 
3. Minnisblað frá deildarstjóra veitna hjá kærða, dags. 20. febrúar 2026. 
4. Upplýsingar frá HMS v. fasteignina Lyngás 8 og eignarhald. 
5. Tölvupóstssamskipti kærenda við kærða á tímabilinu 2. mars til 23. mars 2026. 


 






